
 
 

ኣብ መበል 34 ዓመተ ናጽነት ኤርትራ፡  

ዝኸበርካ ህዝቢ ኤርትራ ! 

ንልዕሊ 80 ዓመታት ብጽንዓትን ጅግንነትን መኪትካ ከቢድ መስዋእቲ ዝሓተተካ ናጽነትን 
ልዑላውነትን ብፍትሒ ዘረጋገጽካሉን፡ ብደምካ ዘውሓስካያ ሃገርና ኤርትራ፡ ንመበል 34 
ዓመት መዓልቲ ናጽነት ብስም ኣባላትን መሪሕነትን ሰልፊ ሕዳሴ ኤርትራ ንፍትሒ (ኣል 
ናህዳ) ዮሃና! እንቋዕ ናብዛ ክቡርቲ ዕለት ኣብጽሓካን ኣብጻሓናን ንብል።  

እቲ ነዛ ውልዶ ሓዳስ ሃገር ዝተረከበ ናይ ሽዑኡ ህ.ግ ብግዝያውነት ክመርሕ ካብ ሰውራ 

ናብ ሃገርነት ንሰጋረሉ መስርሕ ንምስላጥ ተዋፈረ: ናይ ሽዑኡ ዝነበረ ኣዋጅ ኤርትራ 

ግዝያዊ መንግስቲ ብምጥያስ ናብ ቅዋማዊትን ዲሞክራሲያዊትን ምሕደራ-ሃገር ዘሰጋግር ን 4 

ዓመት ዝጸንሕ መድረኽ ክህሉ ምኻኑን ቀጺሉ ቅዋም መሰረት ዝገበረ ቅዋማውን 

ዲሞክራሲያን መንግስቲ ክምስረት ሙኻኑ ንህዝቢ ኣበሰረ:: ነገር ግን ድሕሪ እዚ ናይ 4 

ዓመት መስርሕ ናይ ዶብ ግጭት ኣብ መንጎ ኤርትራን ኢትዮጵያን ድሕሪ ምኽሳቱ ነቲ 

ኲናት ምስምስ ብምግባር እቲ ቅዋማዊ መስርሕ ከም ዝድስክል ትገብረ:: ክሳብ ሎሚ 

ኤርትራ ብዘይ ሕጋዊ ኣገባብ ብግዝያዊ መንግስትነት ትመሓዳደር ዘላ እንኮ ሃገር እያ:: እቲ 

ዝተኸስተ ኲናት ብፍላጥ ዝተወለዔን ዘይምኽኑይ ዝገብሮን ሮቓሒታት ናይ ኲናት ሃዋሁው 

ተጠቒምካ ነቲ ናይ ሃገርነት ምስርሕ ምብርዓንን ጸቢብ ጉጅላዊ ረብሓ ምርግጋጽን ንኣብ 

ውሻጠ እቲ ገዛኢ-ሰልፊ ዝርከቡ ተቓወምቲ ኣካላት ምጽራይን ንብዝተኻእለ መጠን ንነዊሕ 

እዋን ብዘይ ተሓታትነት ምሕደራ ሃገር ሙቁጽጻር ነበረ:: ናይዚ መርኣያ ድማ ብርክት ዝበሉ 

ኣብ ዝላዓለ ጽፍሒ ናይቲ መንግስቲ ዝነበሩን ጋዜጠኛታትን ላህመት ናይ ሕብርተሰብ 

ኤርትራ ዝኾኑ ዓበይቲ ዓድን ናይ ሃይማኖት መራሕትን ንኹሉ ብጥርጣረ ይቃወመኒ እዩ 

ንዝበሎ ኤርትራዊ ብዘይ ፍርዲ ምእሳርን ምስዋርን ዕለታዊ ዕማሙ ብምግባር ክሳብ ሎሚ 

ይቅጽሎ ብምህላዉ እዩ::: ከም ሳዕቤኑ ኸኣ ናይ ምዝራብን ምጽሓፍን መባእታዊ ሰብኣዊ-

መሰል ተጣሕሰ: ኣብ መላእ ሃገር ፍርሕን ሽበራን ዝሕላገቱ ፍጹማዊ ግዝኣት ነጊሱ ይርከብ;; 

ከም ውጺኡቱ ድማ ብጀካ እተን ንጉጅላዊ ረብሑኡ ዘገልግላ ትካላት ብሕታዊ ወፍሪ ስለ 

ዝኣገደ: ናይ ዘቤታውን ናይ ወጻእን ቁጠባዊ ወፍርታት ዘይዕድም ሃዋሁው ስለ ዝፈጠረ 

ቁጠባ ሃገር ባይታ ዘቢጡ ጥራይ ዘኮነስ ዓንዲ-ሕቖ ሃገር ዝኾኑ መንእሰያት ብግዱድ ዕስክርና  

 



 
 

ንዘይተፈልጠ እዋን ጅሆ ብምሓዝ ኣደዳ ስደትን ምብትታንን ኮይኖም ከም ዝተርፉ ገበረ:: 

ሎሚ ኤርትራ ብዓለም ደረጃ ካብተን ዝበዘሔ ስደተኛታት ተፍሪ ሃገር ብምኻና እያ 

ትፍለጥ:: ኣብ ትሕቲዚ ኣሰቃቒ ኩነታት እትርከብ ሃገርና ኤርትራ ብኸምዚ ኣካይዳ ትጓዓዝ 

ብምህላዋ ንህላዌኣ ዝብድህ ንውድቀታ ዘቀላጥፍ ከይኮውን ናይ ኩሉ ፈታዊ ሃገሩ ኤርትራዊ 

ስግኣት ኮይኑ ይርከብ:: እቲ ብሓቂ ዘሕዝን ከኣ እቲ ኣብ ሃገርና ወሪዱ ዘሎ ኣደራዕ 

ብኣጋጣሚ ናይዛ ክብርቲ ዕለት ጽምብል ክንገልጾ ስለ ዝተገደድና እዩ:: እቲ ብክቡር 

ምስዋእቲ ዝተረኽበ ነጻነት ነዚ ናይ ሎሚ ኣተሃላልዋና ኣይመጣጠኖን: ነዚ ኣይኮኑን ጀጋኑና 

ተሰዊኦም:: ትጽቢትና ዝነበረ ኣብ ከምዚ ዕለት ናይ ምዕባለ, ትሕተ-ቅርጺ, ሕክምና, ዓውደ-

ትምህርቲ, ናይ ሽቕለት-ዕድላት, ኣገልግሎት, ምዕባለ-ፍርያት ጸጥታን ሰላምን ወዘተ 

እንግምግመሉን ሕድሪ ስዉኣትና እነተግብረሉን ዕለት ክኸውን ምተገበኤ:: 

ሰልፊ ናህዳ ኤርትራ ንህሉውን ሕሉፍን ኩነታት ሃገርና ብመነጽር እዛ ኩቡርቲ ዕለት 

ዝርእየሉ፡ ብፍላይ ድሕሪ ናይ ጽምዶ ምስ ሃገረ ኢትዮጵያ፡ ነታ ብሕድሪ ስውኣት 

ዝተረከብናያ ውልዶ ሃገር፡ ኣብ ሓደጋ ንምስጣሕ ህዝቢ ዘይፈልጦ ውዕላት ብምፍርራም 

ክንዮ ልኡላውነት መሬትና ዝሰገረ ዘይቅዱስ ኩናት ወሊዑ ክሳብ ዕለተ ሎሚ ወለዲ ናይ 

ሕሩያት ደቁ ዘይቀበጹሉን በጃ ምሕላፎም ዘይተነግረሉን ስድራቤታት ዘይተደበሱሉን፡ 

ንመላእ ህዝቢ እህህ ዘብል ዘሎ ተግባራት ከይኣክል፡ ኣብዛ መዓልቲ ዝኽሪ ናጽነት፡ 

ከየልዓልናዮ ክንሓልፍ ዘይንኽእል፡ ኣብ ዞባና ኣንጸላልዩ ዘሎ ኩነታን እዩ:: እዚ ብመልክዕ 

ኢድ ምትእትታው ዝመሰረቱ: ብቅሉዕን ብስዉርን ውዕላት ዝልለ ወስታታት ኮነ ሽርሕታት፡ 

ንህላወን ቀጻልነትን ሃገረ ኤርትራ ዝህድድ ተርእዮታት ክንዕዘብ ጸኒሕናን ኣለናን። ሓሓሊፉ 

እውን ናይ ምስፍሕፋሕ ባህግታት ዘንጸባርቑ ሓይልታት ከባቢና፡ ታሪኽን ካርታን ኤርትራ 

ንምቕያር: ውዕል ጸሚዶም ዲዩስ ብውዲት ባሕሪ ክንውንን ኣለና ኢልካ ወተሃደራውን 

ፕሮፓንዳውን ቀላጽም ኣወጣዊጥካ ምፍካር: በቲ ሐደ ሸነኽ ከኣ ንዳግማይ ኤርትራዊ መኸተ 

ንደግሲ ወለዶታት መራሕቲ ኢትዮጵያ ንምክልኻል ብዝብል ምስምስ ንህዝቢ ኣብ ምድላው 

ኣእቲዩዎ ይርከብ:: ባህርያቱ ዘይቅይር ገባቲ ፍጹማዊ ስርዓት ህግደፍ ደጊሙ ብዘይ ባርኾት 

ህዝቢ ኤርትራ ናብ ካልእ ጽምዶ የወጣውጥ ምህላዉ ኩሉ ህዝቢ ኤርትራ ብፍላይ ድማ 

ደለይቲ ለውጢ  ብኣንክሮ ክሪኦን ክቃወሞን ግቡእ እዩ። ብሓደ ሽነኽ ገባቲ ስርዓት ህግደፍ 

በሩ ኣርሒዩ ጽምዶ እናበለ ክጉስጉስ ከሎ: ብቲ ሓደ ሸነኽ ድማ ንኤርትራ ምቅርማምን፡  

 



 
 

ህዝቢ ገማሚዕካ ናይ ቀይሕ ባሕሪ ኣፍደገ ይግበኣና ዝብል  ኣጉል ስነ-ሓሳብ ተወጢሖም 

ውደባታትን ሓይልታትን ዕላማ ዝገበረ ብጉሉጽ ኣብ መራኸቢ-ብዙሃን፡ ንኤርትራዊ ብሓሳብ 

መቓቒሎም ኣብ ጉዳዩ ኣትዮም ብምቁምጣዕን ኤርትራውያን ደገፍቲ ንምርካብን፡ ሓይሊ 

ንምጥቃም ከወጣዉጡን ኣብ ዝራኣዩሉ እዋን: ምህላውና፡ ነዚ ዘሎ ተሃዋሲ ኩነታትን ስስዕን 

ክንዮ ገባቲ ስርዓት ህግድፍ ክረኤ ይግባእ::  

ደምበ ተቓውሞ ነቲ ሕሉፍ መቃለሲ ባይታ ናይ ኢትዮጵያ ብሓባር ከይገምገመን ናይ ገለ 

ሸነኽ ዘርጠብጠብን ዝረኣየሉ ዘሎ እዋን: ንኣድምሳውን ዞባውን ክስተታት ዝኽልሱ ዘሎዉ 

ብውልቀ ኤሊታት ኮነ ጉጅለታትን ሓይልታትን፡ ናብ ሓፈሻዊ ጭውያ ዘተንብህ ብኣጋ 

ብምስትብሃል፡ ትኩርነትና ከየዝለቕና፣ ናጽነትና ከቢድ ዋጋ ዝተኽፍሎን ንድሕሪት 

ዘይምለስን ምዃኑ ንፈታውን፡ ጸላእን ከነረጋግጽ ይግባእ። 

ሕጂ’ውን ብዝዀነ ታህዲድ ከይተዳሃልና፡ ልዑላውነት ሃገርና ንምዕቃብ፡ ኣብ ልዕሊ 
ከምዚኦም ዝኣመሰሉ ኮነ ንሃገርና ዓምጺጹ ዝርገብ ጉጁለ ገባቲ ስርዓት: ከምቲ ታሪኽ 
ዝምስክሮ ምእንቲ ህዝብናን ሃገርናን ሰፍ ዘይብል መስዋእቲ ክንከፍል ቅሩባት ምዃና 
ንገልጽ። ኩሉ ህዝብና ድማ ጐናዊ ናይ ምንቕቓሕን ምክልኻልን ፍወሳን ዓቕምታት 
ብምጉልባት ከም ተቃለስቲ ንዲሞክራሲ ሓባራዊ ርዲኢትን ገምጋምን ኣቕሚጥና  ንመጻኢት 
ውሕስትን ናጻን ኤርትራ ከይሰልከና ክንጽዕት ንጽውዕ። 

ዝከበርኩም ተቓለስቲ ዲሞክራስያዊ ለውጢ: ህዝቢ ኤርትራ ብነጻነቱን ሓርነቱን ተኸቢሩ 

ክነብር፡ ሰላምን ምርግጋእን ንከረጋገጹ ክብሉ ኩሎም እቶም መፍቀርቲ ሃገሮም: ለይትን 

ቀትርን ከይደቀሱ ክቃለሱ ምጽንሖምን ምህላዎምን ብምርግጋጽ: በቲ ሓደ ሸነኽ ከኣ: እዞም 

ሓርነታዊ ተጋድሎ ዘካይዱ ሓይልታት ብብዙሕ ሓጎጽጎጻት ሓንሳብ ንቕድሚት ክስጉሙ 

እንከለዉ ሓንሳብ ድማ ንድሕሪት ክምለሱ ዘገድዶም ወድዕነታት ስለ ዘጋጥሞም እምበር 

ብባዕላዊ ድልየት ዘይምዃኑ ብምርዳእ፡ ነዚ ድማ ተስፋ ብዘይ ሙቑራጽ ከቢድ መስዋእቲ 

ብምኽፋል ብቃልሲ ክዕወቱ ምዃኖም ኣሚንኩም፡ ብቐንዱ ኣብ ነነድሕዱ ምክብባርን 

ፍልልያት ንቡር ሙዃኑ ምእማንን ምቕባልን ፡ንሓደስቲ ውዳቤታት ናይ መንእሰያት 

ብብግዜኦም፡ ናብ ናይ ቃልሲ መንገዲ ዘምርሕ ኣፍደጌታትና ንምኽፋት ናይ ኩልና ተራ 

ክህልዎ ይግባእ:: ከም ሰልፊ ናህዳ ኤርትራ ኣብ ምዕዋቱ ነቲ ዝነበረና ተራ ዝዓበየ ሓድነት 

ተቓለስቲ ኤርትራውያን ንምስማር ክንሰርሓሉ ድሉዋት ምህላውናን ብምኽኒያ እዛ ኩቡርቲ 

ዕለት ነረጋግጽ ።  



 
 

ከም ሰልፊ ሕዳሴ ኤርትራ ንፍትሒ ናህዳ: ንሓባራዊ ረብሓታትን ዕብየትን ዝብህጉ ጽላላት 
ኤርትራውያንን ግምባራትን ውደባታትን ሓይልታትን ኣብ መስመር ቃልስና ዝቃለሱ ኣብ 
ጎረባብትናን ከባቢናን፣ ኣብ መላእ ዓለምን ተዘርጊሖም ምህላዎም ንፈልጥ። ምስዞም ናጽነትን 
ልኡልውነትን ሃገር ኣኽቢሮም ሰላማውን ሕውነታውን ዝምድናታት ክፈጥሩ ዝብህጉ 
ሓይልታት፡ ሓባራዊ ዕቤት ብዘረጋግጽ መንገዲ፡ ክንተኣሳሰርን ክንተሓባበርን ምዃንና 
ኣጸቢቕና ነረጋግጽ። 

መልእኽትና ንኣባላት ሰልፊ: ብቐንዱ እቲ ኣብ ሰልፍና ተሓቢኡ ዝነበረ ኣዕናዊ ጉጅለ ካብ 

ከርሲ ሰልፊ ተጀሊዑ ወጺኡ ብምህላዉ: ንመትከልናን ኣቕዋምናን ክቕይርን ፡ንህዝቢ 

ከታልልን፡ ተሓቢኡ ጉባኤ ኣካይደ ዝበለ ዘይሕጋውን ዘይ ስነ-ምግባራውን ቁንጣሮ ተግባር 

ጉባኤ ኣካይደዮ ዝበለ: ተቐባልነት ዘይብሉ ሙዃኑ ብምርግጋጽ ፡ጉባኤ ሰልፊ ብሕግን 

ብጉሉጽን ከምቲ ዝተለምደ ብባርኾት ህዝብና 5ይ ጉባኤ ሰልፊ ኣብ ዝሓጸረ እዋን 

ብኣሰናዳኢት ሰልፊ ሕዳሴ ኤርትራ ንፍትሒ ኣልናህዳ ዕለቱ ክሕበር ሙዃኑ ከነበስረኩም 

ንፈቱ ፡ 

ንተቓለስቲ ደለይቲ ፍትሒ ድማ ብፍላይ በርጌሳውይን ማሕበራትን፡ ሓይልታት ፖለቲካን፡ 

ዘለዎም ካልኣዊ ፍልልይ ገዲፎም ብፍላይ ነዚ መሪር መስዋእቲ ዝተኸፈሎ ሃገራዊ ናጽነትን 

ልኡላውነትን ንምዕቃቡ ቀዳምነት ብምሃብ እዚ ጉዕዞ ቃልሲ ብናይ ኤርትራውያን ዓቕሚ 

ናብ ኤርትራ ብምትዃር ፍልልያት ኣጽቢቦም፣ ኣብ ዙርያ ምድሓን ህዝብን ሃገርን ኩሉ 

ዓቕምታቶም ጠሚሮም፣ ንህዝባዊ ምንቅስቓሳትን ንጽላል ዝበዝሓ ሓይልታት ሓቒፉዝርከብ 

ኤርትራዊ ሃገራዊ ባይቶ ንዲሞክራስያዊ ለውጢ ኣትኩሮ ጌይሮም ክዓዩን ንእዋናውን 

መድረኻውን ሕቶታት ግቡእ ምላሽ ክህቡ ንላቦ። ሰልፊ ሕዳሴ ኤርትራ ንፍትሒ (ኣልናህዳ) 

ምስ ኩሎም ሃገራውያን ሓይልታት ከምዝዓይን፡ ኣብ ፖለቲካዊ ጽላላት ኣብ ሽርክነታውን 

ሓባራውን ናይ ቃልሲ ዕዮ ኣወንታዊ ተራኡ ክጻወት ድሉው ከምዘሎ ከነረጋግጸልኹም 

ንፈቱ። 

መላእ ህዝቢ ጀበርቲ ኤርትራ:  ኣብ ውሽጥን ወጻእን ነዛ ዕለት’ዚኣ ክንዮ ዝኽሪ በቲ ዝግብኦ 

ርዝነትን ክብሪን ብምርኣይ፡ ካብቲ ዝሓለፈ ተመኩሩኡ ተማሂሩ፡ ህላውነቱን ቀጻልነቱን 

ከውሕስ፡ ልዕሊ ዝኾነ እዋን ሓድነቱ ከስጥም፣ ኣብ መስመር ዲሞክራስያውን ፍትሓውን  

ቃልስና ተሰሊፉ ኣንጻር እዚ ዘሎ ግበታ ክምክትን፡ ንኹሉ በታንን ፈላላይን ውዲታት 

ጸላእትን ተጻባእትን ኣፍሺሉ ንህላዌኡን ቀጻልነት ወለዶኡን ከረጋግጽን ቀጻልነት ሃገሩን 



 
 

ልዑላውነታን ክወሓስ ኣብ መንገዲ ድሕነቱ ክሰምር ንጽውዕ። 

ኣብ መደምደምታ ንኹሎም! ነቶም ምእንቲ ነጻነትን ሓርነትን ሃገርና ብመስዋእቲ ዝሓለፉ 

ክሳብ ትማሊ ሕድሪ ዘሰከምኩምና ጀጋኑ ደቂ ህዝቢ ቅሰኑ! ብምባል ፡ንመላእ ህዝቢ ኤርትራ 

ርሑስ በዓል ናጽነትን ፡ጥሉል ክራማትን ንምነ ። 

 

ነባሪ ዝኽሪን ክብርን ንሰማእታት ኤርትራ 

ዝኽሪ 24 ሰነ ትንበር 

 

ሰልፊ ሕዳሴ ኤርትራ ንፍትሒ / ግዝያዊ መሪሕነት 

ፖለቲካዊ ቤት-ጽሕፈት 

23 ግንቦት 2025 

 

 


